
beng-ngembeng, bajoenipoené nroegtoeg tani karwan-karwan. Sawiréh ipoen scewé nek makadi tindjak koedané, malih Ni Loeh Ratna noelek paanipoené, sarwi ngomong.

— ,,Ih beli, né té padingehang raos tiangé! Boeat papineh beliné ané makrana beli njemak liman tiangé, ento soebafkrasa ban tiang. Pamragatné mawanan beli ngidih peli, saking tiang ngaba pelihé. Djani mabalik dandané, tiang ngidih pelih tekén beli pang sanget. Eda boein beli pelih tampi, panampin beliné maloenan beneh.”

Saoewoesan Ni Loch Ratna ngraos asapoenika, waoe I Sangga poeroen maliat ring ipoen, patjang ningalin boelané sané ngranajang ipoen oelap i waoe. Napi sambeh manik banjoené saking paningalan I Sanggané, santoekan ngeton boelané sané sedeng poernama, matédja njemporot nibanin paningalanipoené, troes nepoed kadjadjah poepoesoehipoené, ngawinang ketegan tangkahipoené nroegtoeg tan gigisin. Jén sasajang ipoen sikianipoené. kadi noengkap ring soearga, toer katangkilin antoek praapsariné, saha mamoeat gagandan sané nik maimpoegan. Kadadosan kadalon ipiannjané, tan oening ipoen ring déwék sedek ngarepin sagara madoe goenoeng menjan, inggih tjendekang sedek ngarepin mreta sagoenoeng, kancoegi ipoen malih kakeplakin antoek Ni Ratna, sambil makroena.

— ,,Ih, kénkén beli, soeba krasa ban beli isinné, raos tiangé baoe?”

— ,,O Loeh, kapineh dja ban tiang soeba. boeat raos Loehé kéto.”

— ,,Nah, lamoen soeba, eda beli boein lémpad ngaba_ toetoer satoea, arepé sig oekoedan tiangé. Tiang taoe pesan tekén déwék kapioetangan gedé tekén beli, sing dja pantes beli mesoeang raos kéto tekén tiang!”

— ,,Lamoen toesing dja dadi lémpad, nah. Tjendekné kéné ké pamekas keneh tiangé Loch, jan toeah sadja troes toemoes idep Loché moelihé tekéning oekoedan tiangé kajang kawekas, djalan Loch moelih djani, koemah tiang ka Oeboed, ditoe djalan Loeh bareng Ni mémé, masekaa latjoer ngadjak tiang. Krana kéto pinoenas tiangé tekéning Loeh, dong ké bas tong sida ban tiang
ngret boedi, apa boein lakar pasah tekén ragan Loehé kapoengkoer-poengkerr!”

